
Waxati danguxina, dunuɲa mi yi na yi nun. 
 
Sogen mi yi na. Kiken mi yi na.                                  
Sare yo mi yi na.   
 
Ala keden peen nan yi na yi. 



 

2 

 

Ala naxa, “N dunuɲa dama nɛn.”                                  
 
Na xanbi ra Ala yi dunuɲa da a falan xɔn ma. 



 

3 

Ala naxa, “N sogen dama nɛn.”                       
Nayi, Ala yi sogen da a falan xɔn ma. 
 
Na xanbi ra, Ala naxa, “Sogeni ito fan.                     
A maliin tiyɛ nɛn se todeni lɔxɔ yo lɔxɔ.” 



 

4 

Ala naxa, “Iki, n kiken dama nɛn, n sarene 
dama nɛn.”                                                                  
Na xanbi ra, Ala yi sarene nun kiken da a 
falan xɔn ma.                                                                 
A naxa, “E fan. E dɛgɛma seen birin xa.” 



 

5 

Ala mɔn yi se wuyaxi da.  
A yi wudine da.  
A yi mango binle da, e nun maala.   
A yi tatami binle da e nun soli seene birin. 
E birin daxi Alaa falan nan xɔn ma.  



 

6 

 
Ala yi yɛxɛne da igeni, e nun xunɲɛne e nun 
sɔɲɛne e nun seen birin naxanye ige xɔrɛ ra.   
A yi xɔline fan da.  
E birin daxi Alaa falan nan xɔn ma. 



 

7 

Ala yi sube xungbene nun sube xunxurine da, 
alo ɲingene e nun yɛxɛɛne.   
A yi ɲaridine nun baredine da, e nun tɔxɛne,  
e nun samane nun kolonne.                               
A yi suben sifan birin da.  

A raɲanna, Ala yi xɛmɛn nun ɲaxanla da.          
A yi bɛndɛn tongo, a yi adaman nafala na 
bɛndɛn na.  
Ala naxa, “N na a mali muxu faɲin dama nɛn 
xɛmɛn xa.”   
Na xanbi ra, a yi Adama raxi. A yi ɲɛnsɛn xɔri 
keden ba a ma, a yi na findi ɲaxanla ra.   

Adama to xulun, a yi na ɲaxanla to,                       
a yi a fala, a naxa, “Ito fataxi n fatin nin.”             
 
Na yi findi futu xidi singena.                              
Na ɲaxanla yi rafan Adama ma.                         
Xɛmɛn nun ɲaxanla yi sɛwa e dunuɲa                
nɛnɛn na. 

